
VAZIFALARI VA ULARNI TASHКIL QILISH 

Annotatsiya:Maqolada favqulodda vaziyatlar paydo bo‘lgan joylarda aholiga 

tibbiy yordam ko‘rsatish, feldsher-hamshira brigadalari, tez tibbiy yordam 

brigadalarining vazifalari va ularni tashкil qilish yoritildi. 

Kalit so’zlar:  Evakuatsiya,  aholiga tibbiy yordam ko‘rsatish, , feldsher-

hamshira, profilaktika, shifokor. 

Аннотация: В статье рассматриваются вопросы оказания медицинской 

помощи населению в чрезвычайных ситуациях. Освещены задачи фельдшерско-

сестринских бригад, бригад скорой медицинской помощи и их организация.  

Abstract: The article discusses the provision of medical assistance to the 

population in emergency situations. The tasks of paramedic-nurse brigades, ambulance 

brigades and their organization were covered. 

KIRISH 

FVda aholiga sanitariya-epidemiologiya va shoshilinch tez tibbiy yordam 

ko‘rsatish brigada usulida amalga oshiriladi. Shikastlangan va jarohatlanganlarga tez 

tibbiy yordam ko‘rsatish ikki bosqichda olib boriladi. Birinchi bosqichda FV hududida 

tibbiy saralash o‘tkaziladi, birinchi tibbiy va shifokorgacha yordam ko‘rsatiladi, undan 

keyin: 

1.  Joyida birlamchi shifokor yordami ko‘rsatiladi. 

2.  Evakuatsiya qilinganlarga tibbiy yordam beriladi. 

3.  Epidemiyaga qarshi chora-tadbirlar ko‘riladi. 

Ikkinchi bosqichda davolash muassasalarida, kasalxonada ixtisoslashtirilgan 

yordam ko‘rsatiladi. 

Shoshilinch tez tibbiy yordam ko‘rsatish xizmatining tuzilishi. 

Respublika miqyosida: 

•  Respublika shoshilinch tibbiy yordam ko‘rsatish markazi; 

•  Doimiy tayyor holatdagi ixtisoslashtirilgan shoshilinch tibbiy yordam 

brigadalari. 

Bular respublika kasalxonalarida va shoshilinch yordam ilmiy markazlarida, 

yirik ko‘p tarmoqli kasalxonalarda tashkil etiladi: 

•  Shoshilinch tez tibbiy yordam brigadalari; 

•  Ixtisoslashtirilgan tez tibbiy yordam brigadalari; 

•  Sanitariya-profilaktika brigadasi; 

•  Ixtisoslashtirilgan epidemiyaga qarshi kurash olib boruvchi brigada. 

Viloyat miqyosida: 

•  Viloyat tez tibbiy yordam markazi, viloyat tez tibbiy yordam kasalxonasi, 

viloyat konsultativ markazlari tarkibida tashkil etiladi. Uning tarkibida: 

1.  Maxsus tez tibbiy yordam brigadasi (TTYB). 

2.  Ixtisoslashtirilgan shoshilinch tez tibbiy yordam brigadasi (tezkor tibbiy 

yordam). 

3.  Tez tibbiy yordam brigadasi tashkil etiladi. 

Tez tibbiy yordam ko‘rsatish brigadasining tarkibi:  

1 shifokor, 2 hamshira, 1 sanitar, 1 sanitar, haydovchi. Bular tez tibbiy yordam 

ko‘rsatish asbob-uskunalarini va dori-darmonlarni ishlatishga tayyor holda saqlaydilar 

va ularning hajmi 50 nafar shikastlangan bemorlarga yetadigan bo‘lishi shart. 

